
চিত্ত-মুকুর।
১০৭




৩৫




মস্তকের কেশ করিয়া ছেদন,

কৃপাণের গলে করিয়া বন্ধন;

“এই চিহ্ন নাথ লহ তব শাথ,

আর যত চিহ্ন রহিল মনে!”





৩৬




“নারীধন্য তুমি” বলিয়া রাজন,

বাম করে অসি করিয়া গ্রহণ

ত্বরিত চরণে, চলিল তোরণে,

পৃথার অমনি ঝরিল আঁখি।





৩৭




দৃষ্টির অতীত হইলে রাজন,

ত্যজি শ্বাস পৃথা তুলিল নয়ন,

বসি জানু’পর, যুড়ি দুই কর,

চাহি ঊৰ্দ্ধ পানে কহিল ডাকি౼





৩৮




“হে অনাথনাথ! কেন কাঁদে মন?

দুখিনীর ভাগ্যে কি আছে লিখন!

কেন অমঙ্গল, ভাবনা কেবল?

উথলিছে আজ হৃদয়ে মম!”

